
Tuzla, oktobar, 2016. godine

Na osnovu člana 24. stav 1. tačka c) Ustava Tuzlanskog kantona („Službene novine Tuzlansko-podrinjskog kantona”, br.7/97 i 3/99 i „Službene novine Tuzlanskog kantona”, br. 13/99, 10/00, 14/02, 6/04 i 10/04), na prijedlog Vlade Tuzlanskog kantona, Skupština Tuzlanskog kantona, na sjednici održanoj   ____________   2016. godine, d o n o s i
Z A K O N

O  DOPUNI ZAKONA O DOPUNSKIM PRAVIMA

 BRANITELJA I ČLANOVA NJIHOVIH  OBITELJI
Član 1.
      
U Zakonu o dopunskim pravima  branitelja i članova njihovih  obitelji – Prečišćeni tekst („Službene novine Tuzlanskog kantona” broj: 5/12 i 5/14), u članu 24. iza stava  (5) dodaje novi stav (6) koji glasi:

    
„ (6) Sredstva na posebnom računu iz stava (5) ovog člana, mogu se koristiti i za izmirenje stvorenih obaveza po osnovu ostalih dopunskih prava iz člana 5. ovog zakona, o čemu odluku donosi Vlada Kantona, na prijedlog Ministarstva.“

Član 2.
       Ovaj zakon stupa na snagu danom objavljivanja u „Službenim novinama Tuzlanskog kantona”.

O B R A Z L O Ž E N J E

I  Ustavni osnov za donošenje zakona


Ustavni osnov za donošenje Zakona o dopuni  Zakona o dopunskim pravima boraca i članova njihovih porodica sadržan je u članu 24. stav (1) tačka c) Ustava Tuzlanskog kantona (“Službene novine Tuzlansko-podrinjskog kantona”, br.: 7/97 i 3/99 i “Službene novine Tuzlanskog kantona”, br.: 13/99, 10/00, 14/02, 6/04 i 10/04), kojim je propisano da Skupština Tuzlanskog kantona donosi zakone i ostale propise za izvršavanje kantonalnih nadležnosti.

II Razlozi za donošenje zakona 

Zakonom o dopunskim pravima  branitelja  i članova njihovih  obitelji (u daljem tekstu: Zakon), kao jedno od  dopunskih prava utvrđeno je i pravo na „Rješavanje stambenih potreba  branitelja  i članova njihovih  obitelji“.

Članom 24. stav (1) Zakona, propisano je da borci i članovi njihovih porodica, između ostalog, imaju pravo na pomoć za rješavanje stambenih potreba, jednokratnom dodjelom beskamatnih kredita. 

Stavom (5) istog člana propisano je da se sredstva za beskamatne kredite, obezbjeđuju na posebnom računu, izdvajanjem novih sredstava svake budžetske godine i povratom ranije dodijeljenih kreditnih sredstava. 

Iako je projekat rješavanja stambenih potreba, jednokratnom dodjelom beskamatnih kredita, bio planiran Programom korištenja sredstava za realizaciju dopunskih prava i ostalih izdvajanja sa kriterijima za raspodjelu korisnicima boračko invlidske zaštite u 2014., 2015.i 2016. godini, isti nije realizovan isključivo iz razloga što niti jedna poslovna banka nije bila zainteresovana da se prijavi na javni poziv po odredbama Zakona o javnim nabavkama,  kako bi se putem iste plasirala kreditna sredstva  borcima i članovima njihovih porodica, smatrajući da je predviđena  naknada za rad banke nedovoljna ( planirano od 30.000,00  do 60.000, 00 KM kao naknada). Javni pozivi su ponavljani svake godine više puta bezuspješno.

Od povrata plasiranih kreditnih sredstva u 2011.; 2012.; i 2013. godini na  posebnom računu trenutno ima 1.321.723,35 KM. Radi se o sredstvima koja se ne koriste, odnosno - „zamrznuta su“, zbog nemogućnosti ponovnog plasmana, iz gore navedenih razloga.

Na naprijed predloženi način, na prijedlog Ministarstva ova sredstava  bi se mogla koristiti i za izmirenje stvorenih obaveza po osnovu ostalih dopunskih prava iz člana 5. Zakona,  o čemu bi odluku donosila Vlada Kantona.  

Obzirom na činjenicu da je budžetska godina pri kraju i da bi donošenje ovoga Zakona u redovnom proceduri, onemogućilo raspolaganje ovim sredstvima,  ostala dopunska prava iz člana 5. Zakona (npr: zdravstvena zaštita, nabavka  ortotsko-protetska pomagala za ratne vojne invalide, obezbjeđenje higijensko sanitetskog materijala i lijekova za osobe sa paraplegijom, pomoć u liječenju, stipendiranje, obavljanje volonterskog staža, pomoć u slučaju smrti, jednokratne novčane pomoći, obezbjeđenje udžbenika, itd),  po osnovu ranije stvorenih obaveza, ostala bi neizmirena, pa  predlažemo da se Zakon donese po hitnoj proceduri, shodno odredbama člana 146. Poslovnika o radu Skupštine Tuzlanskog kantona.

IV  Finansijska sredstva potrebna za provedbu Zakona   

Za provođenje ovoga Zakona nisu potrebna dodatna sredstva.

Na osnovu izloženog  predlaže se Vladi Tuzlanskog kantona donošenje navedenog Zakona.

P R E D L A G A Č 







                      VLADA TUZLANSKOG KANTONA 

